Cerdd dosturus fel yr oedd gwraig feichiog yn trafaelio tros fynydd yn sir Faesyfed, a hi  a gyflychodd ar y ffordd, a Gwyddel dall a llanc yn ei dywyso a ddaeth ati, a hi a roes swllt i’r llanc am fynd i nôl gwragedd ati, a’r Gwyddel a ofynnodd i’r llanc beth a gawsai, a’r llanc ar frys aeth ymaith a’r Gwyddel a dynnodd ei gyllell ac a laddodd y wraig. A gwas gŵr bonheddig a ddaeth i’r fan ac a’i cymerodd ef, ac fe’i danfonwyd i garchar Maesyfed ac y condemniwyd, crogwyd ac y sibedwyd ef yn y flwyddyn 1775, a’i gyfaddefiad mai’r chweched oedd hon iddo i’w lladd. Y gerdd a genir ar Y Fedle Fawr.

1.

Holl wŷr a gwragedd Deau a Gwynedd,

Gwrandewch ystori drosti oedd dristedd am greulon ddiwedd gwraig

O sir Faesyfed, blin fu’r blaened,

Am wraig o’r fwyna’ lana’ a lunied, cadd synied arw saig;

Hon oedd feichiog, foddog fun, yn trafaelio ei hun, mae hanes,

Tros fynydd hynod, syndod sydd, oer goffa, prudd yw’r gyffes;

Cyflychodd mewn oer fodd, fe fethodd gan y fun

Drafaelu i’w thŷ llety, a hynny o’i nerth ei hun.

2.

Ar lawr gorffwyse yn hallt ei dagre,

D(i heibio Wyddel, oer yw adde’, a hwn yn ddie oedd ddall,

A llanc i’w dywyso fo i drafaelio

Wrth ei feddwl ac i’w foddio, trwm ydyw gwirio’r gwall;

Fe alwe’r wraig yn oer ei chri ac ati hi d(i’r dynion,

Rh(i swllt i’r llanc am n(l trwy hedd mewn munud wragedd mwynion;

A’r Gwyddel, oer chwedel, gofynne yn ddirgel ddwys

Pa ddarne iddo roese cyn dechre’r poene a’r pwys.

3.

A’r llanc atebodd swllt a gafodd

Mewn gwir adeg, ac a redodd, fe dynnodd at ryw dai;

D(i’r Gwyddel aflan at y wreigan

Oedd yn gweiddi ohoni ei hunan, Ow! druan, heb fawr drai;

Fe dynne ei gyllell, ddichell ddwys, i’w rhoi dan bwys i basio

Ac fe ollyngodd ei holl waed o’i dilys draed a’i dwylo;

Cadd farw o loes arw, diffodde ei chwerw chwyth,

A’i chowled i’w chalyn cadd derfyn sydyn syth.

4.

Gwas i arafedd ŵr boneddigedd

A ddaeth i’r llannerch mewn modd lluniedd, fe ganfu’r farwedd ferch,

Ac ynte’r Gwyddel oedd yn ymyl

Y corffyn marw, garw gweryl, ansuful ddyn di-serch;

Ei feddwl oedd yn ddigon brac gael mynd ( phac o’i phoced,

Cyn iddo hanner gwneud mo’i bwn yn ddilys hwn a ddalied;

D(i gwragedd arafedd, rhai cuniedd, toc i’r lle,

At ustus cyhoeddus yn gymwys aed ag e.

5.

I’r siêl fe’i gyrred i Faesyfed

I ddiodde’ cwlwm haearn caled. Ple gwnaethe weithred waeth

Na lladd y wreigan a’i dyn bychan

Lle roedd hi heb hanes ond ei hunan mewn cyflwr cyfan caeth?

Wrth farn y siwri y leni ar lawr yn Sesiwn Fawr fe fwried,

Fe gafodd cyn ymado (’r byd (hawdd coelio) funud caled;

Mewn cortyn bu ei derfyn mor ddrwg ei lun am ladd

Gwraig feichiog mor lidiog, oedd enwog rywiog radd.

6.

A phan ddiweddwyd fe sibedwyd,

Mewn haearn wisgoedd mae fo yn ysgwyd, dychrynllyd oerllyd yw;

Fe fydd yn drymder dros hir amser

Wrth drafaelio dano yn dyner gan lawer weld ei liw;

Ac yno bydd mewn gwynt a glaw er rhoddi braw ’mhob calon

Neu siampal rhag i Satan ddu amharchu a denu dynion;

Bydd yno nes braeno a’i wisg amdano yn dynn,
A’i esgyrn a wisgant, ymollyngant oll yn llyn.

7.

Cyn iddo ddiodde’ trymloes ange

Mewn cu foddion y cyfaddefe, mae’r geirie yn ddigon gwir,

Mai hon oedd y chweched un a ladded

Rhwng ei ddwylo, trom yw’r ddyled, fe glywed hynny yn glir;

Yr oedd hynny o gyrff yn llawer byd i’r Gwyddel gwaedlyd goelio

Neu o Gristnogion rwyddion radd i ddiles ladd (’i ddwylo;

Am ormod erchylltod cadd ddiodde’ trallod trist,

Annedwydd fu ei dramglwydd eisiau dilyn crefydd Crist.

8.

Cymerwch siampal, bawb, o’i dreial

A gwnewch weddïe modde meddal i safio dadal dwys;

Peth dychrynllyd bod ar fywyd

Y farn gan ddynion gwiwlon, gwelwyd, i’w rhoi tan benyd bwys;

A mwy oedd barn yr Arglwydd Dduw, gwae’r dyn a glyw’r fath eirie,

Yn dwedyd, “Ewch oddi wrtha-i ’n l(n i’r t(n”, anniddan adde’;

Gweddïwch Dduw’r heddwch, na leddwch neb trwy lid,

Rhag marw o’r dull hwnnw gwell ichwi ymgadw i gyd.

Ffynonellau
Bangor 18 (5) / LlGC / BL = BWB 283ii

Bangor 19 (5)

*

Bangor 18 (5) / LlGC / BL = BWB 283ii

Yn ail Cerdd dosturus fel yr oedd gwraig feichiog yn trafaelio tros fynydd yn sir Faesyfed, ag hi gyflychodd ar y ffordd, a gwyddel dall a llangc yn ei dwyso a ddaeth atti, a hi a roes swllt ir llangc am fynd i nol gwragedd atti; ar gwyddel a ofynodd ir llangc Beth a gowse, ar llangc ar frys aeth ymaith Ar gwyddel a dynodd ei gyllell ag a laddodd y wraig, a gwas gwr Bonheddig a ddaeth i’r fann, ag ai cymerodd ef ag fe i danfonwyd i garchar Maesyfed ac condemniwyd, crogwyd ag y sibedwyd ef yn y flwyddyn 1775, ai gyfaddefiad, Mae’r chweched oedd hon iddo i’wladd, y gerdd a genir a’r y Fedle Fawn.

1.

Holl wyr a gwragedd deheu a gwynedd,

Gwrandewch ystori drosti oedd dristedd,

Am greulon ddiwedd gwraig,

O sir faesyfed blin fu’r blaened,

Am wraig or fwyna lana linied,

Cudd synied arw saig,

Hon oedd feichiog foddog fun,

Yn trafaelio’i hŷn mae hanes,

Tros fynydd hynod syndod sydd,

Oer goffa Prudd iw’r gyffes,

Cyflychodd mewn oer fodd,

Fe fethodd gan y fŷn;

Drafaelu i’w thy lletty,

A hynny o’i nerth ei hŷn.

2.

Ar lawr gorffwyse’n hallti dagreu,

Doe heibio wyddel oer iw adde

A hwn yn ddie oedd ddall

A llangc iw dwyso fo’i drafaelio,

Wrth i feddwl ag iw foddio,

Trwm ydiw gwirio’r gwall,

Fe alwe’r wraig yn oer i chri,

Ag ati hi doe’r dynion,

Rhoe swllt ir llangc am nol trwy hedd,

Mewn munud wragedd mwynion,

Ar gwyddel oer chwedel,

Gofyne’n ddirgel ddwys,

Pa ddarne iddo roese,

Cyn dechre’r poene ar pwys.

3.

Ar llangc atebodd swllt a gafodd,

Mewn gwir adeg ag a redodd,

Fo dynnodd at ryw dai,

Doe’r gwyddel aflan at y wreigan,

Oedd yn gweiddi o honi i hunan,

Ow druan heb fawr drai,

Fo dynne i gyllell ddichell ddwys,

Iw rhoi dan bwys i basio,

Ag fe ollyngodd ei holl waed,

Oi dilys draed ai dwylo,

Cadd farw o loes arw,

Diffodde ei chwerw chwyth,

Ai chowled i’w chanlyn,

Cadd derfyn sydyn syth.

4.

Gwas i arafedd wr Bonddigedd,

A ddaeth i’r llannerch mewn modd lluniedd,

Fe ganfu’n farwedd Ferch,

Ag ynte’r gwyddiel oedd yn ymyl,

Y corphyn marw garw gweryl,

An suful ddyn di serch,

I feddwl oedd yn ddigon bracc,

Gael mynd a phacc oi phocced,

Cynn iddo hanner gwneud moi bwn,

Yn ddilys hwn a ddalied,

Doe gwragedd arafedd, 

Rai cuniedd tocc ir lle,

At ustus cyhoeddus, 

Yn gymwys aed ag e.

5.

I’r siel fe i gyred i Faesyfed,

I ddiodde cwlwm haearn caled,

Ple gwnaethe weithred waeth,

Na lladd y wreigan ai dyn bychan,

Lle’r oedd hi heb hanes ond i hynan,

Mewn cyflwr cyfan caeth,

Wrth Farn y Jiwri leni ar lawr;

Yn Sesiwn fawr fe fwried,

Fo gafodd cyn y mado ar Byd,

Hawdd coelio funud caled,

Mewn cortyn bu ei derfyn,

Mor ddrwg ei lyn am ladd,

Gwraig feichiog mor lidiog,

Oedd ennwog rowiog radd.

6.

A phan ddiweddwyd fe sibedwyd,

Mewn heuarn wisgoedd mae fo’n ysgwyd

Dychrynllyd oerlled iw,

Fe fydd yn drymder dros hir amser,

Wrth drafaelio dano’n dyner,

Gan lawer weld i liw,

Ac yno bydd mewn gwynt a gwlaw,

Er rhoddi braw ymhob calon,

Neu siampal rhag i satan ddu,

Amharchu a denu dynion,

Bydd yno nes Braeno,

Ai wisg amdano’n dynn,

Ai esgyrn a wisgant

Ymollyngant oll yn llynn.

7.

Cyn iddo ddiodde trom loes Angeu,

Mewn cu foddion y cyfedde,

Mae’r geirie’n ddigon gwir,

Mae hon oedd chweched un a ladded,

Rhwng ei ddwylo trom iw’r ddyled,

Fe glowed hynny’n glir,

Yr oedd hynny o gyrph yn llawer Byd,

Ir gwyddel gwaidlyd godlio,

Neu o gristnogion rwyddion radd,

I ddiles ladd ai ddwylo,

Am ormod erchylltod,

Cadd ddiodde trallod trist,

Anedwydd fu ei dramglwydd,

Eisie dilyn crelydd Crist.

8.

Cymerwch siampal bawb oi dreial,

A gwnewch weddiau moddau meddal,

I safio dadal dwys,

Peth dychrynllyd bod ar fywyd,

Y Farn gan ddynion gwiwlon gwelwyd,

Iw roi tan benyd bwys,

A mwy oedd Barn yr Arglwydd Dduw,

Gwae’r dyn a glyw’r fath eirie,

Yn dweudud ewch oddiwrthai’n lan,

I’r tan aniddan adde,

Gweddiwch dduw’r heddwch,

Na leddwch neb trwy lid,

Rhag marw or ddull hwnw,

Gwell i chwi ymgadw i gid.

Hugh Jones Llangwm a’i cant

Y testun 

Argraffwyd yn Wrecsam gan Richard Marsh (fl. 1772–92). 

Bangor 19 (5) = BWB 810iii: Argraffwyd tros Richard Roberts. Digwydd y dyddiad 1795 yn nheitl y gerdd gyntaf yn y llyfryn. 

